
Цалчинмур кьини шавваль 
зурул хъанай дур 

байрамрал кьини Ид-уль-фитIр 
(Ураза байрам).

КIилчинмур ва шамулчинмур гьантригу 
шавваль зурул байрамрал гьантрири.

Шавваль зурул ряхва гьантлий зума 
дугьаву суннатри. ХIадисраву бур: «Цума-
нал дургьурив зума щаллусса рамазан 
зуруй, ялагу ряхва гьанттлий шавваль 
зурул, мунан буссар даража щалла 
шинай зума дургьуманан кунмасса».

Рамазан зурул махъра махъсса зума ита 
дакьайхту дайдишайссар Ураза-байрам. 
(Эд-уль-фитIр)

My чIумал лахъну тIун бикIайссар так-
бир: «Аллагьу Акбар, Аллагьу Акбар, 
Аллагьу Акбар. Ла илагьа илла ллагьу ва 
ллагьу Акбар, Аллагьу Акбар ва лилла-
гьил хIамд». Укун тIун бикIайссар байрам-
чак баннин Ураза-байрамрал кьини.

Гьунттий Ураза байрам дуну, хьхьу 
дутайссар шанан къабивкIун, эбадат дул-
лай Аллагьнан. Щалла хьхьу мукун рутан 
къахьурча, дачIи хьхьурагу рутияра, мугу 
къахьурча ца ссятрагу рутияра эбадатрай. 
ХъатIан чакгу кIюрххицIун чакгу бувара 
мизитраву жяматращал. Ва хьхьуну бук-
кайссар Кьуръан, бишайссар зикри, дувайс-
сар МухIаммадлун  ссалават.

Хьхьу дачIи хьуния махъ байрам чак 
байбишиннин бучIиссар чурх шюшин, михь-
ру кьукьин, байрамрайн хIадур хьун.

Ураза-байрамрал кьини шания бизайс-
сар ччяни, лаххайссар цIусса янна, бучIиссар 
лаххан арцул кIисса (бурхьничувнал мусил 
кIисса къалаххайссар – Идавсил  сунна-
три), дайссар тIааьнсса кьанкьру, чансса 
нацIу – кьацIугу дуркуну лагайссар мизи-
травун байрамрал чак (эд-чак) бан.

Ураза-байрамрал кьини бикIайссар 
тяхъану, барча бувайссар диндалул уссур-
вал ва ссурвал байрамращал, кьамул 
даннав тIий зумарду Аллагьу Тааьланал, 
цIуллушиву чIа тIий цинявннан. Лагайссар 
хъамалу гъанминначIан, бугьараминначIан, 
чIаххуврачIан ва м. ц. Ва кьини бачIайссар 
цадакьа мискинминнан, лагайссар 
хIатталлив.

Булайссар, хъама къабивтуну, закат-
ссахI.

Я Аллагь, Я Рабби, бува Лакрал миллат 
Винма ххираминнавух. Була Лакран Вила 
рахIмугу, цIимигу, буца жу Вила тIайласса 
ххуллийх. Инша Аллагь, дучIанхьуви 
мукунсса кьини! Амин.

Ураза байрам Ххирасса уссурвал ва 
ссурвал!

Дагъусттаннал бусурманнал 
рувхIа нийсса идаралул чулуха ва 
ттула цIания барча буллай ура 
циннявппагу бусурман мубараксса 
Ураза-байрам дучIаврищал!

Рамазан – ва яла хIурмат 
бумур, яла ххирамур барзри, циняв 
бунагьру багъишла баймур барзри, 
бувсса ца хъинмур чIявусса баврин 
ккалли байсса барзри, жунма 
Кьуръан гъан бувсса барзри ва.

Ххирасса уссурвал ва ссурвал, 
анавар хьияра тавба дан, куннал 
ку, барча бувара, Аллагь рязий 
увара, бунагьирттая марцI хьуну 
дакIру чаннал дуцIин дара.

Я Аллагь, бува жу винма ххираминнавух, Ина буллумур щукрулий кьамул 
байминнавух! Амин.

АхIмад-хIажи АЬБДУЛАЕВ,
Дагъустаннал бусурманнал рувхIанийсса идаралул председатель

Август зурул 
26-нний 

«Дагестанская 
правда» кказитрал 
редакциялий 
хьунни гьашинусса 
хIаж сакин буван 
хIала-гьурттушинна 
дуллалисса 
идараттал 
вакилтуращалсса 
пресс-конференция.

Пресс-конференциялий 
гьуртту хьунни ДР-лул 
Диндалул иширттал коми-
тетрал председатель АхIмад 
МахIаммадов, вава коми-
тетрал председательнал 
1-ма заместитель Бекмурза 
Бекмурзаев, ДР-лул 
Муфтийнал заместитель 
АхIмад-хIажи МахIаммадов, 
«Авиалинии Дагестана» 
ФГУП-рал председатель-
нал заместитель Аьбдула 
Ангутаев. Ва пресс-
конференциялий ДР-лул 
Диндалул иширттал коми-
тетрал сипталийну ххалбив-
гьунни хIажлийн хIадур хъа-
нахъийни хIасул хъанахъис-
са масъалартту.

Б. Бекмурзаевлул був-

суна гьашинусса хIажлийн 
лагаву хъинну захIматсса 
тагьардануву най души-
ву, хъунмур захIматшивугу 
хIажлийн наниминнал мюх-
чаншиву дуруччавриву 
душиву. ХIаж дузал хъанахъ-
иссар дунияллул халкьуннал 
диндалул дахIавурттайну. 
Мунияту хIаж лавайсса дара-
жалий хIасул бан хIарачат 
бан аьркинссар увкуна Б. 

Бекмурзаевлул. АхIмад 
МахIаммадовлул цалва 
ихтилатраву чIурчIав дуру-
на, хIаж баву Дагъусттаннал 
халкьуннал оьрмулуву 
хъинну хъуннасса агьам-
шиву дусса, ца яла чара-
бакъа биттур бан аьркинсса 
бурж бушиву, миккун хIадур 
хъанахъийни хьунабакь-
лай бушиву личIи-личIисса 
масъаларттащал. 

Бюхттулсса Аллагьнал цIания!

ХIажлийнсса 

хIадуршиннарая

5

Имара САИДОВА

СЦIУССА ХАВАРДУ Рамазан зуруй 
жяматращал цачIу 
чакру бан хIарачат 

буллалиминнан 
ми цачIусса чаклил 

ракатирттал 
аьдадрах бурувгун 
Алжаннаву чаннал 

нурданул шагьру 
буллалиссар

Иорданиянал властирдал из -
ра     иль нал посолнан баян бу -

нни цивппа къарщи буклай бушиву 
Иерусалимрайсса Аль-Акса (му Ислам-
рал шамилчинмур святынялун ккал-
лиссар) мизитрал чIарав раскопкарду 
ва тIаннул-чарил давурттив дуллалав-
рийн. 

«Тель-Авиврал 1994 шинал Иорда-
ния нащал дурсса кьутIигу лиян дурну 
мизитрал чIарав ламу бан ччай бур, – тIий 
ур парламентрал член Мо хаммед Абу 
Хдеиб кьатIаллил би лая тирттащалсса 
дахIавуртталсса булла лисса министр 
Салах Бишардущал хьуна акьайхту. – 

Министрнал израильнал посол 
учIан увна Иорданиянал рязи 
бакъашиву официальныйну 
баян бан. Израильнал строй-
калул ми  зит рал гьанурдан 
зарал бан    ссар, ЮНЕСКОлул ва 
дунияллийцири бусурманнал 
тIалавшиннардахгу къулагъас 
къадуллай, Израиль мизитрал 
чIаравсса къирмишан дацIан 
дуван ччай бакъар».

Иорданиянал тIалавши-
ннардацIун даркьуну, миннацIун 
кабакьу буллай сукку хьуну бур 
дунияллий чIярусса исламрал 
идарартту.

Дагъусттаннал бусурман агьулда-
нул КIулшиву дулаврил ва 

элмулул министерствалухь тавякъю 
бунни, республикалул школардай 
оьрчI ру ва душру личIи-личIину дук-
лан битияра ва факультатив хIисаврай 
исламрал гьанурду лахьхьин бул-
лалисса дарсру духьлан битияра тIий. 

Официал чагъарданущал Минобразо-
ва ниялийн тIайла дуккан къулбасру датIлай 
бур МахIачкъалалив, с. Абубакаровлул 
цIанийсса Фондраву (ул. С. Абубакарова, 

115). Муданма кунма, агьали ялув кIицI 
лавгсса иширал хIакъираву кIибивщуну 
бур: бур оьрчIру ва душру школардай 
личIи-личIину лахьлан аьркинссар 
тIутIиссагу, му иширал муттаэталгу. 

КьатIаллил билаятирттал ва аьра-
сатнал психологтурал, хIакинтурал 
танийва гьаз бувссар суал, буссарвав 
оьрчIру ва душру личIи бавриву хайр?

КIилчинмур суалгу: дихьлантIиссарив 
школардай исламрал дасру?

Жува учарду: цIумур – хъама бивтсса 
бухмурди куну. ЖучIавагу оьрчIру ва душру 

цачIу дуклакаву махъри дайдирхьусса. ХХ 
аьсрулул ххюцIалку шиннардийри оьрчIан 
ва душвавран дарсру цачIу лахьхьин 
дуллан бивссагу. 

Муниннинсса традиция – личIи-личIину 
лахьхьин буллалиссая. Традициярду 
тIурчIарив аьсрурдая аьсрурдайн ирсирай 
нанисса затрур. 

Цала наслу ххуйну ябанну тIисса 
миллатирттан къулай дизлай диркIссар 
цIана халкьуннал зумувсса «раздельное 
обучение». 

Аьрасатнал банкрал система-
лул тарихраву цалчинни Да -

гъусттаннай исламрал кьаралда ни-
цIун даркьусса пластикрал картарду 
дурксса. Ми «Экспресс» банкрал 
ляличIисса картардур. 

Исламрай къадагъа дур процентру 
ялун буллуну арцу буржирай дулаврийн. 
Бусурманчувнахь дакъар ихтияр я ядуван, 
ягу ишла дуван дуллусса арцул ялун 
процентру ласлансса. 

Гьаннайсса, банкирдал услугарду 
кьамул буллансса. Му тагьар хIисавравун 
ларсуну «Экспресс» банкрал хъуниминнал 
пикри бувну бур цIусса карта ляхъан дан. 

Му карталул дизайндалул хIакъираву 
маслихIат ккавккун бур ДУМД-рал 
Аьлимтурал Советращалгу. ДУМД-

рал хъинчулий ккарккукун цIушинна, 
байбивхьуну бур пластикрал картарду 
итадакьлай. 

Ми картардал ляличIишиву укунсса 
дур: масалдаран, тIивтIусса счетрайн 
дичин багьайсса арцул процентру 
бичайсса бур ихIсандалул, рахIму-
цIимилул давурттайн. 

Гьаннайсса, му спецкарталул гьар-
ца заллу «Экспресс» банкрал циняв 
ихIсандалул акциярдавух гьуртту хъа-
нахъиссар. ХIажлийн наниминнангу 
къулайшиннарду динтIий дур ми 
картардал. Иш бавчусса исламрал 
билаятирттай кунна Саоьдуллал 
Аьрабнаву ччимур кIанай арцул кIанттай 
ишлану дур картарду.

Жулла арцуйну, доллардайну ягу 
евролийну ядуллай ухьурчагу инсан 

арцу банкрал счетрай, мунаща арцу 
ласун бюхълай бур цува усса билаятрал 
валюталий. 

Спецкарта «Экспресс» банкрал 
ччимур отделенияллий тIитIин хьунтIий 
бусса бур, му тIитIин аьркин багьлай бур 
так ца документ – паспорт.

Исламрал кьаралданицIун даркьусса банкрал картарду

Дагъусттаннал бусурманнал кIулшиву дулаврил ва элмулул 

министерствалухь тавякъю бунни

Г розный. Чачаннал 
Рес       пуб  ли калул ХIу-

куматрал къатраву хьунни 
АхIмат-хIажи Кадыровлул 
цIаний сса республикалул 
Хъунмизит тIи тIаврийнсса 
хIадуршина дуллалисса орг-
комитетрал заседание. 

Му оргкомитетрай каялу-
шиву дуллай ур Чачаннал муф-
тий Султан Мирзаев. Мунал 
заседаниялий увкунни:

– Центральный мизит 
бикIантIиссар Европанаву яла 
хъунмур мизит – ацIазара 
инсаннансса. Миккува, ми зит-
рал территориялий бикIан-
тIиссар РувхIанийсса идара ва 
Исламрал  институт. Мизитрал 
комплекс бавриха зий буссар 
яла хьхьичIунми специалистъ-
тал – архитектортал, худож-
никтал. 

Оргкомитетрал члентурал 
бувсунни мизит тIитIаврил 
шадлугърайн бучIантIишиву 
щаллагу дунияллийсса хъа-
мал, сайки 50 ливчусса билая-
тирттал вакилтал.

Миннангу хIадур дурну 
дусса дур хъамакъабитулунсса 
сувенирду. Мизит тIитIаврил 
шадлугъ хьунтIий дур октябрь 
зурул 17-ний. Хъиривми гьан-
трай Грозныйлив бикIантIий 
бур щалла дунияллул миро-
творческий форум «Ислам – 
религия мира и созидания» 
тIисса цIанилу.

Чачаннаву 

хIадур 

хъанай бур 

Хъунмизит 

тIитIин

Вай гьантрай Газрал секторданийн 
ила бивчунни дунияллийсса 

гуманитар идарарттал вакилтал, евро-
панал ва американал правозащитник-
тал, мукунма магърибуллал жяматрал 
вакилтал – 14 билаятрая. Израильнайн 
къарщийсса му акциялуву гьуртту 
хьунни 81 шинавусса монахиня ва 
грекнал парламентарий. 

«Жул аклиялувун машгьурсса 
инсантал кIункIу бувансса мурад 
бакъассия, – увкунни му акциялуву 
гьуртту хъанахъисса израильтянин Джеф 

Халпердул. – Сий дусса инсанталгу 
къарщи бувккунни цивппа зулмурдайн ва 
тIайла бакъасса иширттайн».

Му акциялул сиптачитал хьуну бур 
«Тархъансса Газа» тIисса ккурандалул 
вакилтал. 

Ми бур Телль-Авиврал Газрал 
сектор дунияллийсса яла хъунмур 
дуснакьрайн кIурабаян бунни, 
мунияту «Заплыв мира» акциялул 
мурадгу – жугьутIиял паччахIлугърал 
блокадалувун бавкьусса Газрал сектор 
тархъан бавур, агьали кьатI буллалаву 
дацIан давур тIий. 

КьатIаллил билаятирттай – Правозащитниктал – 

Газрал секторданул чIарахбацIулт

Иордания Израильная тIулуй бикIаву тIалав буллай бур

Му даву дурну дур жанавартрал.
Аьбдулла ивкIун ур шавай най 

маркIачIан чаклил чансса хьхьичI, 
чакгу бувну зума итадакьинна, тIий. 
Цакуну, Аьбдулла усса машиналин 
бивну бур ккуллардал чявхъа. Му 
иш хьуну бур Гьанжилив, сепара-
торный поселокрай. Цинявгу бусур-
мантурал къюкIру вакса цIуцIи дан 
щища хьуссар? Ва мубараксса зуруй 
щища бювхъуссар, Аллагьнахлу 
зий, инсантуран шаймур буллалис-
са адиминайн ка гьаз дан?

Аьбдулла Аьлишаев чIявуссаннан 
кIулсса ия, кIулхьуминнангу га ххира 
шайва. Аьбдулла ия аькьлу бусса, 
итххявхсса, дакIниву рувхIанийшиву 
ххисса инсан. Гьарца ганал дул-
лалимур Аллагьнахсса ва инсанту-
рахсса ччаврил дурцIусса дия. 

6 шин хьуссар Лакрал милла-
трал диндалул кказит «Ассалам» 
ита бакьлай. Кказит ита бакьав-
риву дайдихьу дурссар Аьбдуллул. 
Аьбдуллул ларсуну дур тамансса 
документальный кинорду. Цала 
ласласисса кинордан Аьбдуллул 
лякъайва яла аьркинми, инсанту-
рал суаллан яла тIайласса жава-
брансса масъалартту. Ганал кинор-
ду щил – бунугу буюр бувну дурсса 
къадикIайва, ганал оьрму ва пикри 
бия инсантуран бансса хайрданух 
луглагисса. 

«ТВ-Чиркей»лул ита даркь-
сса теле-кинорду, Аьбдулла 
Аьлишаев автор хьусса, инсан-
турал хIурматрай кьамул дайва. 
Мунал кинордал бусайва нарко-
тикрал байсса заралунния, СПИД 

ппив шаврил нигьачIишиву душив-
рия. Вагьабтурая буруччин аьркин-
шиврия, миннал тIутIимур щялусса 
бушиврия. Миннал Исламращал 
цукунчIавсса дахIаву дакъашиврия 
хъинну аьлттуну ккаккан бувссар 
«Обыкновенный ваххабизм» тIисса 
кинораву.

Махъсса шиннардий Аьбдулла 
Аьлишаев чялиш увккун зий ия, 
ккаккан буллай Дагъусттаннайсса 
школардаву оьрчIру ва душру 
личIи-личIисса классирттаву 
дуклакаврил ялун нанисса ники-
ран, цанма оьрчIан ва душваран 
хъинну хъунмасса хъинбала буши-
ву, миннал оьрмулун мукунсса 
дуклакаврил хъин чулухунмайсса 
асар биян бантIишиву бусласисса 
кинорду ласлай. Ккаккан буллай ия 
Ингушнал школарттаву оьрчIру ва 
душру личIи-личIийну дуклай буши-
ву.

Аьбдуллун хъинну ччай бус-
сия Дагъусттаннал школарттаву 
Исламрал диндалул гьанурду лахь-
хьин буллалисса дарсру дихьлай, 
ва му даву даврил чулухунай зийгу 
уссия. 

Найбунува кIицI лаган, му кьини 
щапI куну бувцIусса залданул исват 
буллай бия агьалинан хIакьинусса кьи-
нигу муфтий дакIний ушиву, мунал 
аьпа хIурматрай ябуллай бушиву. 

Уттима муфтийнал, АхIмад-хIажи 
Аьбдулаевлул цIанияту ихтилат бувна 
мунал хъиривчунал Магьди-хIажи 
Мутаиловлул. Хъирив ихтилат бувс-
са, Диндалул иширтталсса буллалисса 
республикалул хIукуматрал комитетрал 
председатель АхIмад МахIаммадовлул 
кIицI лавгуна, СайидмухIаммадлул 
хъуннасса даву дуршиву аьлимтал, 
жяматрал вакилтал, паччахIлугърал 
органну хIала-гьурттуну, цачIу зузав-
рил цIаний ва хIакьинусса кьинигу 
жува мунал аманатирттайн хиянат 
къахьун аьркиншиву. 

Хъирив ихтилатру бувна МахIач-

къалаллал мэрнал хъирив-
чу АьбдурахIман ХIусайновлул, 
Ингушетиянал муфтийнал хъиривчу 
Аьбдулмажид Дудаевлул, Чачаннал 
РувхIаний идаралул вакил Султан-хIажи 
Ваховлул, Религиоведениялул ва тео-
логиялул институтрал ректор Макьсуд 
Садикьовлул, СайидмухIаммад-
хIажинаятусса луттирал («Имамтурал 

варис») автор Шамиль Гойтемировлул. 
Миннал гьарцаннал муфтиянаяту-
гу, мукуна Исламрал душмантурал 

оьрмулуцIа увсса КьурамухIаммад-
хIажи Рамазановлуягу ххуйсса, гъе-
лисса махъру увкуна. 

СайидмухIаммад-хIажинал дур-
мунин кьимат бищлай, собраниялий 
кIицI лаглай бия аьмну Аьрасатнаву, 
Ухссавнил Ккавкказнаву ва хасну 
Дагъусттаннай муфтий экстремиз-
малийн къарщийну хъуннасса даву 

дачин дурну ивкIшиву, дагъуст-
таннал агьалийнал рувхIанийсса 
оьрму хьхьичIунмай хъит учавриву 

СайидмухIаммад-хIажинал ва мунал 
уртакьтурал хъунмасса бутIа бивхьу-
шиву. 

Ва мероприятие хьун хьхьичI 
СайидмухIаммад-хIажинал цIанийсса 
Фондрал баян бувссия Мубараксса 
Кьуръан тIайлану буккаврил конкурс. 
Му конкурсрал хIасиллугу дунни собра-
ниялий. 

Душваврал дянив цалчинмур кIану 
бувгьунни ПатIимат Рамазановал 
(ш. МахIачкъала), 2 кIану – Марьям 
Абдуллаевал (МахIачкъала) ва 
3-кIану Марьям ХIажимахIаммадовал 
(МахIачкъала). ОьрчIал дянив: 1 
кIану – ХасмухIаммад Будунов (ш. 
махIачкъала), 2 кIану – МахIаммад 
МахIаммадаьлиев (УнцIукIуллал 
шяравалу) ва 3 кIану – МахIаммад 
Жабраилов (ЧIарадиял район, ш. 
Ириб). 

Цалчинми кIантту бувгьуминнан 
бахшишран буллунни компьютер, 
кIилчинмур кIантту бувгьуминнан – 
телевизор, шамилчинмур кIантту був-
гьуминнан – музыкальный центр. 

ХIарачатрахлу бахшиш дуллуна Иса 
МахIаммадовлунгу. 

Ихтилатирттал лях-карах «Дылым» 
группалул мавлидру увкуна, меро-
приятиелул ахирданийрив дуаь-тавбу 
дурна. 

Мероприятие дачин дурну ия муф-
тийнал кумагчи МухIаммадвакил 
СултIанмахIаммадов. Собраниялий 
кьамул дурна резолюция. 

Яла Хъунмизитраву мавлид дурна 
мура кьини гьанттайн чIумал. 

Собкорр.

Къуръандалул 
ца-ца аят дяхттагу, 
гьанттайн чIумалгу 

ккалаккиманан 
ми дурккусса 

аятирттал 
хIарпирдакссаксса 

чири буссар. 
Диндалул 

цIаний шагьид 
хьуминнануксса 

чири буссар

Муфтийнал 

аьпалун
Августрал 21-нний 

МахIачкъалалив, 
Яруссаннал театрданул зал-
дануву хьунни Дагъусттаннал 
муфтий СайидмухIаммад-
хIажи Абубакаров пIякь учин 
увну, дурусну 10 шин шаврин 
хасну республикалул жяма-
трал собрание. 

СайидмухIаммад-хIажи дакIнийн утлай

На нигьа усан ан – миннал бюхъу къахъирив лаяйссар,
На машан ласун – арцу диял къашайссар…

СайидмухIаммад-хIажи Абубакаров

Исламрайн къаршийсса дяъвирив? 

Ягу кьатI буллалиссарив яла язимий?

БувкIунни зума дугьайсса 
шамулчинмур барз мубарак-

рамазан. Ва ххирасса зуруй 
чIявуминнал пикри бухьунссия 
эбадатрай гьан бан ва барз, 
Аллагьнайн икрам буллай, КIанахь 
рахIму-цIими чIатIий цанмагу, 
циняв бусурманнангу, лухIисса 
хавардая арх баннав, тIий. 
Амма бавунни оьсса хавар – чил 
канил ивкIуну ур Аьрасатнавугу, 
Дагъусттаннайгу машгьурсса 
журналист, «ТВ-Чиркей» тIисса 
телекомпаниялул хъунама редактор 
– Аьбдулла Аьлишаев. 

Муслимат БАКАНОВА

Халкьуннай цIими къабайманай Аллагьу Тааьланалгу цIими 
къабантIиссар

        Аьбдулла Аьлишаевлул аьпалун

АхIмад-хIажи Абубакаров ХIайдар-хIажи ОьмархIажиев

Иншааллагь, Аьбду-
ллул дайдирхьусса даву 

бакIуйн дукканхьуви.
«Мой Дагестан» тIисса, 

Аьбдуллул ларсъсса теле-
фильм ккавкминнан бувчIин-
ссар, цукунсса ивкI сса рив 
Аьбдул, цукунсса Дагъус-
ттаннал ва лакрал арс ивкIу-
ссарив душмантурал. 

Ва мубаракасса зуруй 
шагьид хьуну лавгунни жуяту-
ва Аьлишахъал Аьбдул.

Аьбдул Аьлишаев хьхьу-
гу, кьинигу зий икIайва 
Аллагь цаятува рязий анму-
них луглай, шагьиднугу 
ивкIунни Аллагьнал ххуллий. 
Аллагьнахь чIа тIий ухьунс-
сия мукунсса бивкIу була 
тIий. Аллагьналгу буллунни 
ганан яла цанма ххираминнан 
булайсса бивкIу. ЦIуххинссар, 
ссал цIаний, циван ивкIуссар 
Аьбдул? - куну. Ганал нурда-
нул дурцIусса, симандалуву 
циняв ххира буллалисса пиш 
чан къашайва. Цанна кIулсса 
касмулихчIин, га ия инсан-
туран бансса хъинбалларах 
луглай, жула оьрчIру нарко-
тикирттая, СПИДрая, бучIи 

бакъаса оьккишиву дуллалис-
са оьрму бутаврия, вацIравун 
лавгун вахIшийсса жанавар-
траха лащаврия буруччаву 
мурадрай. Аьлишахъал Аьбдул 
къаивкIссар иш-бажаранчий, 
ягу политик, ягу щил-бунугу 
кIану бугьан най къаивкIссар, 
ягу кIа цурк-къюк байс-

са, ягу инсаннал оь ялувсса 
къаивкIссар.

Щил гьаз дурссар Аьбул-
луйн ка?

Исламрал душманту-
рал бувчIлай бур яла язими, 
яла машгьурми. Исламрал 
душмантал тIий бур: «Зу 
щябикIияра зула мизитиртта-

ву ва гьаз мабулларди бакIру 
цайминнахь буслай Исламрая, 
акъарив жу зу литIлантIиссару 
С а й и д м у х I а м м а д - х I а ж и 
Абубакаров, КьурамухIаммад-
хIажи Рамазанов, Магьди-
хIажи Аьбидов, НурмухIаммад-
хIажи ХIажимухIаммадов ва 
цаймигу ливтIусса кунма. 
Утти Аьлишахъал Аьбдулгу 
ивкIунни. Амма миннан кIулну 
дакъар дуаь: «Ла хIавла ва ла 
кьуватта илла биллагьи».

«Бакъар бюхъу ва гуж 
АллагьначIа бакъа». ХIакьсса 
Иман думиннан ва иш укун 
бушиву хъинну кIулссар, 
муниятур ми нигьа къабусла-
сисса, кIулну цивппа бух бан 
къахьунтIишиву. 

Укунсса бивкIурдал бусур-
мантал хъиннува цачIун буллай 
бур, миннал Иман цIакь хъанай 
дур. Ца ивкIуманахлу цимиягу 
буклай бур Аллагьнал ххул-
лий даву дачин дуллалисса. 
Шагьидну лавгсса Аьбдуллул 
даву данмийгу буккантIиссар. 
ИншаАллагь!

Бунагьирттавунгу, оьтту-
вунгу кьувтIумий нигьа бувсун 
бухьунссар Исламрал дин-

далул инсантал чанна лахъ-
ан баврия, ххаллилсса цIу-
цIусса мизитру, мадрасартту 
тIитIлатIаврия, нюжмар кьини 
мизитирттавун батIлатIисса 
инсантал чIяву хъанахъаврия. 
Сситтуйгу бухьунссар жула 
шагьрурдал кIичIирттавух 
гьиджабру ларххусса душру 
чIяву хъанай бушаврин. 
Бусурмантал литIурчагу Ислам 
дакъа дан къахьунссар. Ва 
Дунияллул судрая лихъарча-
гу, та Дунияллул танмихIраща 
ххассал хьун къахьунтIиссар 
миннаща. 

Лавгунни жуятува ххал-
лилсса лаккучув, ливчIунни 
ятинну мукьва мюрщисса 
оьрчIру. 

Буттан бакъасса оьрму 
оьрчIан булуннав, махъмин-
нан ссавур дулуннав. Я 
Аллагь, нурданул дуцIин дува 
Аьбдуллул гьав! Жувагу тана-
щал Алжаннуву хьуна бакьин-
нав. Амин.

Исламрайн къаршийсса дяъвирив? 

Ягу кьатI буллалиссарив яла язимий?

Гьармунил 
дуссар цила нуз, 

Аллагьнаха 
эбадат 

дуллалаврийнсса 
нуз 

хъанахъиссар 
зума дугьаву

Аьбдулла Аьлишаев, 
«Махачкала-ТВ» 
каналданул хъунама 
редактор:

– Дуклаки оьрчIру ли чIи-
личIину щябитан аьркин-
шиврул агьамсса аргументру 
чIявур.

Цалчин, шикку архIалсса 
бунугу оьрчIру ва душру архIал 
бацIлай бакъар. 

ОьрчIрунияр душру ца-кIи -
ра шинал хьхьичIунмай хъуни 
хъанай, аькьлу-кIулшигу душ-
ва  рал хьхьичIун дуклай дур. 

Мунийн бувну дуккаврил 
программагу личIисса дикIан 
аьркинни. ОьрчIру ва душру 
ца классраву щябивкIун буний, 
му лаласун хъанай бакъар. 
Лагьми классирттавува оьрчIру 
душвавраяр дуккавриву 
хъинну махъун багьлай бур. 
Дуккаврил программалул 
методругу цалла-цалла аькьлу-
кIулшилуха лархьхьусса дикIан 
аьркини. 

КIилчин, 14-15 шинаву 

жагьилшиврувун бувхсса 
оьрчIал ва душваврал куннах 
кунналсса къулагъас ххи 
хъанай дур. Дарсирдахмур 
къулагъас кIилчинмур, 
шамилчинмур кIанайн дагьлай 
дур. ХьхьичIазаманнай щала 
дунияллий бикIу, Аьрасатнаву 
бикIу, Дагъусттаннай бикIу 
оьрчIал ва душваврал цалва-
цалва личIисса классру 
бивкIссар. ЦIана цавагу школа 

бакъар мукунсса. Нитти-бу-
ттан ччайнугу-къаччайнугу 
оьрчI-душ хIала щябивтсса 
шко лалийн занази буллан 
багьлай бур. 

Агарда дуккаврил дара жа 
личIи баврийну лавай хъанай 

къабикIссания ду ниял лийх 
цIа ларгсса Кемб риджрал, 
Оксфордрал уни вер си те-
тирттаву личIи-личIину щябивт-
сса дуккаву къади кIантIиссия. 
Му бакъассагу, эксперимент 
бан оьрчIру душварая личIи 
бувсса школардай дуккаврил 
даража лавай хьусса чIалай 
бур. Дагъусттаннай ца 
масъала ялагу бур. Диндалул 

низамрайн бувну ялапар 
хъанахъисса нити-буттан 
цалва оьрчIру, хаснува душру, 
цIанасса школардайн гьан бан 
ччай бакъар. 

Мукунсса нитти-буттал 
мукь  ва классгу буккин бувну 
къазанази буллай бур ягу 
репетитор увгьуну шаппа 
лахьхьин буллай бур. Жулла 
хIукуматрай демократия 
ду хьувкун, жунма ччимур 
ххуллу язи бугьан ихтияр 
дикIан аьркинни, закондалийн 
бувну оьрчIру личIину, душру 
личIину дуклакаву къабучIину 
ба къахьукун. Аьрасатнал 
чIя вусса регионнай оьрчIру 
душваврая личIину щябивтсса 
школарду бур. Москвалив, 
Санкт-Петербурграй, чIаххув-
райсса Ставропольский край-
райгума мукунсса ттуршвахъул 
школарду бур. 

Дагъусттаннайгу бувагу 
ацIва процент халкьуннал 
ччай бухьурчагу личIи-
личIину щябивтсса школарду, 
миннахьгу ихтияр дуссар 
цалва тIимуний бацIан.

Нателла Мусалаева, 
Элмулул ва 
кIулшиву дулаврил 
образованиялул 
министрал хъиривчу:

– ХIукуматрал хъуниминнал 
чулуха ягу дуккаврилсса  

байсса идарарттал хъуни-
миннал чулуха школа оьрчIру 
душваврая личIину щябивтсса 
системалийн бутаврия цичIав 
гъалгъа къавхьунни. 

Нитти-буттахь дуссар 
ихтияр мунил хIакъираву цалва 
пикри бусан, амма ттучIан 
ттигу я нину-ппу, я школалул 
директор му масъала гьаз 
буллалисса къаувкIунни. 

Буккарча шаназавараксса 
нину-ппу жун жулва оьрчIру 
личIи-личIину щябивтсса 
школалийн занази бан ччай 
бур тIий, жу хIадурну буру ххал 
бигьин му масъала. 

Айзанат Раджабова, 
дуклаки душ:

– Ттун ччива оьрчIан 
личIисса, душваврал личIисса 
классру. Му чIумал дуккаврил 
даражагу, кIулшивугу ларай 
хьунссия. 

ЦIана оьрчIру дарс лахь -
хьай  манай хъяй, кун найн ку 
«ботаник» тIий, лахь хьайма 
лавгзаманнул инса ннан 
кка лли уллай ур. ОьрчIру 
бакъасса классраву, душ -
ваврал янна ххуйсса ла ххав-
рил бяст къабувну, дук кав-
риву булланссия ччалл. 
ОьрчIал гу душру итталу бакъа 
дарсирдах къулагъас данссия, 
кIивайнналагу кIулшивурттал 
хIасиллугу лахъ хьунссия. 

Кьинилул масъалаДуклаки оьрчIру личIи-личIину щябитавриясса 
пикрир даву махъсса шиннардий 

жулла идарартаву, оьрчIру тарбия баврил 
хIакъиравусса материаллаву гьарза-хъанан 
бивкIунни школардай ва вузирдаву оьрчIал ва 
душваврал личIиличIину щябивтсса классру бан 
аьркинссар тIисса гъалгъарду. Ва масъалалул 
хIакъиравусса цIуххаву дарду жугу цаппара 
инсантурахь.

        Аьбдулла Аьлишаевлул аьпалун

МАХЪРА–МАХЪМУР ИНТЕРВЬЮ

Ф
от

о 
из

 л
ич

но
го

 а
рх

ив
а

Ф
от

о 
из

 л
ич

но
го

 а
рх

ив
а



5№ 9 (81) сентябрь 2008 шин. / рамазан 1429 шин.

2008-2009 шиналсса 
хIажлийн хIадур 

хъанай МахIачкъалаливсса 
Аьрасатнал МИД-рал 
Вакилханалул баян буллай 
бур, Аьрасатнал вакилханар-
дал консульский отделлал ва 
мукуннасса учреждениярттал 
дазул кьатIувсса билаятирттай 
биттур буллалишиву укунсса 
къуллугъру. 

Аьрасатнал граждантал, ми бусса 
билаятрай закондалул дурус дулла-
лисса ихтиярдал щаллу баву, анжагъ 
цалва билаятрал агьулданун дакъа 
къабучIисса ихтиярду личIаннин.

– Жулва билаятрал чIумуйну 
ва мудан яхъанахъисса инсантал 
сияхIрайн ласласиссар, гражданства-
лул масъалартталсса буллалиссар 
(паспортру буллалаву, миннул чIун 
лахъи дуккан даву ва дахханашинарду 
дуваву). 

– Аьрасатнавунсса ва аьрасатна-
васса визарду дулавуртту, миннул чIун 
лахъи дуккан даву. ХIасил, визардалс-
са щаллуну буваву. Мукунма судрал 
учреждениярдай аьрасатнал граж-
данствардалсса буваву. Консульский 
вакилханардал мукунма цалва кон-
сульствалул округравун багьлагьи-
миннал масъалартту щаллу бан кумаг 
байссар. 

Агарда дазул кьатIув аьрасатлув 
захIматсса иширахьхьун агьарча: 
паспорт ягу виза дакъа дурну, маши-
нарттал ххуллул низам лиян дурну, 
гостиницалуву бувчIу-къабувчIу хьусса 
ишру хьуну, нотариусрай документир-
дан дайшишру дусса ва м. ц. чIявусса 
масъалартту щаллу бан кумаграл хъи-
рив букан аьркинссар консульства-
лул вакилханардайн. Му бакъассагу, 
агьамсса документру, арцу-муси сахъ-

ла даншиврул дулун аьркинссар кон-
сульствалул вакилханардайн. Агарда 
аьрасатнал агьалинан дазул кьатIув 
хIаж буллалисса хIаллай ци-бунугу 
хьурча, консульство буржлувссар 
минная ватандалийн мачча-гъаннахь 
бусан. 

Мунияту хIажлийн наниминнахь 
дикIан аьркинссар КСА-навусса 
Аьрасатнал консульствалул вакил-
ханалул телефон ва адрес. Паспорт 
бакъа бувну махъунмай бучIан къа-
бюхълахъиминнал консульствалул 
вакилханалийхчIин ласун аьркинс-
сар, махъунмай бучIан ихтияр дул-
лалисса свидетельство. Сааьдуллал 
Аьрабнавусса Аьрасатнал консуль-
ствалул вакилханалул ФМС-рал орган-
нахь цIуххаву дурну гражданство ва 
прописка тасттикь дурну махъ сви-
детельство дулайссар. Прописка ва 
гражданство тасттикь хьунцIа 2-3 
нюжмар лагайссар. Паспорт бакъа 
бувну, свидетельство щаллу хьуннин 

ялугьлан багьсса халкь ялапар хьунс-
са кIантталгу цIанава хIаж сакин бул-
лаиминнал пикри барча хъинну хьунс-
сия. Шиккува кIицI лаган, цаппарава 
хIажлийн бувкIминнал мяърипат дин-
далул тIалавшиннарайсса дакъашиву. 
КьюлтIсса зат бакъар дакI къалпсса, 
сситтулсса, къалмакъаллу дуллалис-
са халкьуннал бувсса хIаж ссайнчIав 
къабуккайшиву. Дагъусттаннаясса 
хIажчитал Аьрафат кьини автобусрай 
щябикIлакIийни баябурну, цалва цивп-
па къабувгьусса цикссагу ишру хьун-
ни. Цимилгу тикрал хьунни автобус-
сиртаву кьайлух лабивкIун виза дакъа 
бувксса хIажчиталгу. Гьашиннусса 
хIаж буллалисса чIун тIайла дацIлай 
дур Маккалий дяркъу хъанахъисса 
чIумущал. 

Ми гьантрай цаппара хьхьур-
дардий + 6-8 градус дусса чIуннугу 
хьунтIиссар. Мунийн бувну халкь 
бявкъу-гъели хьунсса нигьачIаву дус-
сар. ХIакинтуращагу цуксса хIарачат 
булларчангу циняв къашайшалтраха 
дагьайсса аякьа дуллан бюхълай бакъ-
ар, цанчирча ми личIи-личIину кунная 
ку архну ялапар хъанай бикIайнутIий. 
Мунияту миннал ччянива цивппа 
бавцIусса кIанттая жулва хIакинтурахь 
бусан аьркинссар.

Цайми шиннардий кунна гьашину-
гу автотранспорт цил багьайкун дар-
кьуну дакъашиву тасттикь хьунни. 
Мукунма цаппарава хIажлийн бувкIсса 
хъами, махъунмай занагу къабивкIун, 
Сааьдуллал Аьрабнаву машлухун 
багьну бацIлай бур. 

Циняв хIажлийн наниминнан 
бувчIин бан, лахьхьин бан аьркинс-
сар чил хIукуматрайсса низамрал 
тIалавшиннардайну къуццу тIун.

ХIАЖЛИЛ КЪАЙГЪУРДУ Инсантуран 
кIулну бивкIссания 

рамазан зурул 
цинярда 

ххуйшивуртту, 
миннан ччанссия 

щалла шин рамазан 
барзну 

МИД-рал Вакилханалул 

баян буллай бур 

хIажлил хIакъираву

Имара САИДОВА

СУПИЙТУРАЛ ХАВАРДУ

Шама 

гьалмахчу

МухIаммад бну Оьмар Вакиюл 
бувсуну бур «Ттул уссия кIия гьал-
махчу, миннавасса ца уссия Хашим 
тухумравасса (Идавсил  тухум).

Ца ппурттуву жу гужну ризкьилул 
захIматсса хIалкьазиялувун багьу-
нав. Ураза-байрам дуркIун, кулпа-
трал тавакъюрайн бувну, оьрчIаннагу 
янна ласун, чивчуссия ХашимначIан 
кумаграл тIалаврашинна. Муная 
ттучIан бувкIуна киса, мунала мугь-
рулущал, азарда дирхемгу дусса. 
Мува ппурттуву кIилчинма гьал-
махчунал бувкIуна чагъар, кумаг 
тIалав буллалисса. Ми арцущалс-
са киса на гьан бувссия муначIан. 

Кулпатраясса ва оьрчIаясса нач-
лил ттул мадара хIал хьуна шавайн 
зана хьун къахъанай. Махъа-махъгу 
занагу хьуну, гьарзад бувсъссия 
миннахь. Кулпатран на дурмуний 
дакI даркьуна. Му чIумал, ттул гьал-
махчу хашим ттучIан увкIуна мува 
цала мугьрущалсса кисагу лавсу-
ну. МахIатталшиврий: «Ва ци ишри, 
бувчIин бува», – куна. 

Иширах бургарча, ттул чагъ-
ар бувкIний, ттун кумагран цала 
махъа-махъсса арцугу гьан дурну, 
жул шамилчинма гьалмахчуначIан, 
кумаг ба тIисса чагъар гьан бувну 
бивкIун бур. Таналгу, цачIара арцу 
дакъатIий, ттухь дула увкуну, гьан 
дурну диркIун дур. Му ппурттуву жу 
ми азарда дирхем шандарчIуссия.

Му хьусса иш хIукуматрал хъуна-
ма МаъмуннучIан бивну, жун шамун-
нангу кIи-кIиазарда динар (мусил 
ашрапиртту) гьан бувна, ттул кулпа-
траннив азарва динар гьан бувна.

Ливаннал журнал 
«Мунарул Худа»

ХIарачат буллайгу буру ларгсса 
шиннардий хьунабавкьусса масъ-

алартту тикрал хьун къабитан. 
Амма «Авиалинии Даегстана» ФГУП-

рал чулуха щаллу къархьусса цаппа-
ра тIалавшиннарду уттигу лирчIунни. 
Жулла авиакомпаниялуща циняв агьа-
ли буххинсса каши дакъашиврийн 
бувну Саоьдуллал Аьрабнал авиа-
компаниярдащалгу агьали буххинсса 
машварартту ккаклай буру» – увкуна 
А. МахIаммадовлул. Бувсуна хIажлил 
хIакъираву хIасул хъанахъисса масъа-
ларттая гьарта-гьарзану кIул бан бюхъ-
айшиву комитетрал сайтрай. ХIажлил 
масъалартталсса буллалисса муфтийнал 
кумагчи АхIмад-хIажи МахIаммадовлул 
СМИ-рдайхчIин къадагъа дирхьуна хIаж 
бан бувкIми дахху-ласулухун ва цаймигу 
иширттахун багьан къабитан, миннал 
ялув бацIан. Гьашину Дагъусттаннал 
тIалав дурну дуссия 15-азара инсаннанс-
са квота, ихтияр дуллунни так 8 азара 
инсаннансса квоталун Мукунна гьашину 
Саоьдуллал Аьрабнаву цаппара гости-
ницарду лекьан бувну бур ххуллурду ва 
сужда бансса кIанттурду гьарта-гьарза 
баву мурадрай. Ванийн бувну гостини-
цардахсса багьригу кIилийну гьаз хьуну 

бур. Саоьдуллал Аьрабнаву агьалинан 
къулайшиннарду шаву мурадрай най 
дур чIярусса дахханашиннарду. Вай гьар 
цимурца щаллу даннингу хъуннасса чIун 
аьркинну дур. 

Аьрщарайхсса транспортрай 
хIажлийн наниминнал масъалартталсса 
буллалиссар «Баракат» турфирмалул. 
Авиалиниярттайхчин хIажлийн нани-
минналсса буллантIиссар «Арафат» ва 
«Кавказ» турфирмардал. ТIайланнаса 
М а х I а ч к ъ а л а - М а д и н а - Д ж и д а -
МахIачкъала тIисса рейс дацIлацIиссар 
82 азаллий 500 къурушран. Гьашину цал-

ХIажлийнсса хIадуршиннарая чин хIасул дуллалисса МахIачкъалалия 
Бакуйн автобусрай лавгун тичча 
Саоьдуллал Аьрабнал «Боингирдай» 
Мадиналийн ва махъунмай бучIансса 
рейс дацIлацIиссар 65 азарда къурушран 
Иорданиянавух ва Сириянавухсса рейс 
дацIлацIиссар 69 азарда къурушран. 
Аьрщарайхсса транспортрай хIажлийн 
наниминнал ххуллу бацIлацIиссар 23 
азаллий 600 къурушран. Авиакеросин 
ххира шаврийн бувнугу гьашинус-
са билетирттал багьа лахъ хьунни. На 
тавакъю буллай ура Дагъусттаннал авиа-
линиярттайн чIунгу ккаккан дурну агьали 
ххилан хIадурну буссарив ягу бакъасса-
рив цIухлахисса чагъар чичин увкуна А. 
МахIаммадовлул Пресс-конференциялий 
мукунма цIурюкьлакьисса масъалану 
ккалли бувна хIаж буллалиминнан меди-
циналул чулуха хъанахъисса диялдакъа-
шивуртту.

Саоьдуллал аьрабнал менингококко-
вый инфекция буручлачисса вакцина-
лущал утти тIалав бунни чарабакъас-
са гриппрал вакцинагу. Ва вакциналул 
хIакъиравугу ДР-лул Минздравращал 
ва хъунама хIакин-инфекционистнащал 
маслихIат ккавкссар. Пресс-
конференциялий гьаз бувна мукунма 
хIажлийн бувкIми бацIансса, гьантта 
бикIаврил хIакъиравусса ва хIажлицIун 
бавхIусса цаймигу суаллу.

– Бусияра Аллагьнал 
Илчинал оьрчIаяту.

– Аллагьнал Илчинал, 
МухIаммадлул  арулва 
оьрчI бивкIссар: шама арс ва 
мукьва душ. 

Арсру: Кьасим, Аьбдуллагь, 
Ибрагьим. 

Душру: Зайнаб, Рукьият, ПатIимат, 
Уммукулсум (цинявнная Аллагь 
рязийну личIаннав:)

Ряхва оьрчIал нину бивкIссар 
Ххадижа, арилчинмур оьрчI, Ибрагьим 
тIима арс увссар Мариятлул. 

Цалчин увссар Кьасим. Му 
ахиратрал хьуссар оьрмулул кIира 
шинаву. 

КIилчин бувссар Зайнаб. Му цала 
ссурахъин (ниттийхчIинсса) щарну 
буллуссар. Мунил увсса арс Аьлигу 
балугъравун ияннина ахиратрал хьу-
ссар. Умамат тIисса душгу бивкIссар 
Зайнаблул ва Аьслул. 

Ислам кьамул дуннин Зайнаблул 
лас Аьс Бадрилив ясирну агьссар. 
Ширишилун ясирну агьсса лас ххассал 
ан Зайнаблул гьан дурссар ниттил 
цуппа щар хъанахъисса кьини пишкаш 
дурсса мусил чарсса. 

Аллагьнал Илчинал  Зайнаблуй 
цIими хьуну амру бувсар багьа 
къалавснува Аьс итаакьин, так 
Маккалив ияйхтува Зайнаб Мадиналив 
итабакьин рязийсса махъгу булун 
увну.

Муния махъ хушрай Исламгу кьамул 
дурну Аьсгу Мадиналив ивзссар. 
Илчиналгу  муначIан занабувссар 
Зайнаб. ХIижралул мяйку шинал 
Зайнаб бивкIуссар. Мунил душ Халат 
Идавсин  хъинну ххирасса бивкIссар. 
ПатIимат ахиратрал шайхту Халат 
щарну бувцуссар Аьлил. 

Идавсил  шамилчинмур оьрчI 
бивкIссар Рукьият. 

ЦIубутIуй му щар хьуну бивкIссар 
Абу Лахаблул арснан. Идавсинсса  
оьван Абу Лахаблул арс Рукьиятлуя 
личIи увссар. Аьслул мачча-гъанмигу 
бивкIссар му Зайнаблуя личIи хьунмур 
буллай. 

Муналлив кьянкьану, ттун 
хъаннивусса яла ххуймур къааьркинни, 
ттун аьркинни так ца Зайнаб куну 
учайсса бивкIссар. Мунил барачат 
бивнур Аьс ххассал хьусса ва 
исламраву лахъа-хъун увсса, Абу 
Лахаблул арснал оьрму тIурча зиялий 
лавгсса. 

ЛичIи хьуну махъ Рукьият щар 
буллуссар Усманнун. Миннал арс 
оьрчIнийва ивкIуссар. Бадриливсса 
талатавриву къашай хьуну Рукьият 
цуппагу къуртал хьуссар. Инжитсса 
щарссаниха хIурмат буллалисса 
Усманнуща Бадриливсса талатавриву 
гьуртту хьун къавхьуссар. 

Усманнущал архIал Рукьиятлун 
кIийла куч хьун багьссар: цал 
ЭФиопиянавун, кIилчин – Мадиналив. 

Мукьилчинмур оьрчI – ПатIиматри. 
Идавсин  му хъинну ххирасса 

бивкIссар, цуппагу Аьлин щар буллу -
ссар. Идавсил  душнихь увку  ссар, на 
ина инсантураву  ттуна яла ххираман 
булав увкуну. ПатIиматлул ва Аьлилгу 
ххюва оьрчI бивкIссар: ХIасан, ХIусайн, 
МухIсин (чIивинийва ивкIуссар), 
Уммукульсум, Зайнаб. Цаппараннал 
учай Рукьият тIисса душгу бивкIссар, 
мугу ччянива бивкIуссар куну. 

ПатIимат бивкIссар ссавур дусса, 
дакIнихтуну дин дайсса, Идавсил  
бюхттулшиву кIулсса. Аьишатлул 
учайсса бивкIссар, ПатIиматлул кунма 
тIайласса ихтилат- гъалгъа къакIулли 
увкуну. Хасиятралгу му Идавсиха  
лавхьхьусса бивкIссар. Аьишатлул 
увкуссар цанма ПатIиматлуяр ххирасса 
инсан мунил ппури увкуну. Идавсил  
увкуссар: «ПатIимат ттул базур, мунин 
къаччан бикIан бувма, ттун къаччан 
бикIан бувмари» (аль-Бухари). 

Мунин чIалай бивкIссар диндакъулт 
Идавс  чIувин уллай бушиву. Му 
цуппагу диндакъултрал цимилагу къума 
лаган бувссар. КаъбалучIа суждалий 
авцIусса Идавсийн  диндакъу 
Укбатлул варанттул вихссака дурган 
дурссар. Мунайнгу дяъвай, ПатIимат 
бивкIссар буттал гъулуртусса ссурссу 
марцI дуллай. 

УхудрачIасса талатавриву щаву 
дирсса Идавс  оьлицIал хъанай 
ивкIссар. ПатIимат ми оьтту лихьлай, 
шюшлай бивкIссар, Аьли – щин 
рутIлай. Оь бацIан бан къахъанай 
най бивкIссар. ПатIиматул янналул 
кьютI ччувччуну хьусса кIуврал лах 
щавуйн бивчусар, щавуйсса оь нанаву 
дарцIуссар. 

Ахиратрал хьун хьхьичI Идавсил 
 ПатIиматлухь цирив увкуссар, мугу 
аьтIун бивкIссар. Ялагу Мунал цирив 
увкуссар, ПатIимат ххари хьуссар. 
Аьйшатлул цIувххуссар, аьтIаврил 
ва хъяхъаврил багьана цир куну. 
Амма Идавс  ахиратрал хьуннин 
ПатIиматлул щихьчIав къабувсъссар 
цуппа циван аьтIий – хъяй бивкIссарив. 
Идавс  ахиратрал хьувкун, 
Аьишатлул миннатрайн бувну мунил 
бувсуссар: «Цалчинний Идавсил  
увкуна бивкIу гъан хъанай бур куну, 
ттунгу аьтIаву ларчIуна. КIилчинний 

бувсуна кулпатрава Мунал хъирив на 
бивчIантIишиву ва Алжаннул хъанниву 
на хъунмур бикIантIишиву – нагу ххари 
хьунав». 

Идавс  ахиратрал хьуну ряхва 
зурува бивкIуссар ПатIиматгу. Мунин 
диркIссар 28 шин. Так мунилли 

Идавсин  наслу кьабивтсса. Алжаннул 
сайидтурая ХIасаннуя ва ХIусайннуя 
наниссар щалва бусурман умматран 
пахрулунсса тухумрал нясав. Щалла 
дунияллий ми машгьурну буссар 
Исламрах, Шариаьтрах, тIарикьатрах 
цIакьсса ччаву думийну. Миннал 
нясаврал агьлу буссар хIакьинугу. 
Миннал цIарду тIутIиний ва чичлачиний 
цIардал хьхьичIун ххи байссар 
«ас-саййид», ми МухIаммад Идавсил 
 нясавраятусса бушиву мяйжан 
буллай. 

Ххадижал ва Идавсил  
ххюйлчинмур оьрчI – Уммукульсум-
ри.

ЦIубутIуй му щар хьуну бивкIссар 
Абу Лахаблул цама арснан. Ласналми 
Ислам кьамул дуван рязи къавхьукун, 
му ласнаягу личIи хьуну буттал 
къатлувун зана хьуссар. Идавсил 
 душ, Усманнул щарсса Рукьият 
ахиратрал  щайхту, Идавсил  
Усманнун цалва кIилчинмур душ 
Уммукульсум буллуссар. Муния махъ 
Усманнуйн тIун бивкIссар «Зуннурайн» 
(КIива чирахърал заллу). Усманнул 

хъаралу Уммукульсумлул ряхра шин 
дурссар ва хIижралул урчIилчинмур 
шинал накьлу хьуссар. Идавсил  
увкуссар, агарда цалва бивкIссания 
шамилчинмур душ, мугу Усманнун 
булунтIиссия куну. 

Ряххилчинмур оьрчI – Аьбдуллагь-
ри. Мунайн ялагу Тайиб, ТIагьир 
(«марцIма» тIиссар) учайсса бивкIссар. 
Му увссар МухIаммадлуйн  идавсшиву 
ливккун махъ ва оьрчIнийва аьпалул 
хьуссар. 

ХIижралул мяйлчинмур шинал 
Идавсин  увссар арс Ибрагьим.

Мунал нину Мариятри. Му Египетнал 
паччахI Мукьаввислул Идавсин  
пишкаш дурсса къараваш диркIссар. 
Ибрагьимлун 7 гьантта шайхту, 
Идавсил  мунахлу хIайван бивххуссар 
(аькьикьалун), мунал бакIгу чартIи 
бувну ми кIизул кIушиврул лагрулийсса 
гъаргъ арцу дарчIуссар мискинминнайх. 
ОьрчIал кIизгу аьрщараву бувччуну, 
мунал арснан Ибрагьим тIисса 
цIа дирзссар. Оьрмулул 17-18 барз 
шайхту, Ибрагьим ивкIуссар. Идавсил 
 увкуссар, Ибрагьим Алжаннаву 
уссар, мунан ккукку булунтIиссар 
ляличIисса хъамитайпалул куну. 
Ибрагьим аьпалул шайхту, Идавсил 
 иттату макь дарчуссар. «Инагу 
аьтIий урав, я Аллагьнал Илчи?» – 
цIувххуссар Мунахь. Идавсилгу  
жаваб дуллуссар: «Иттату макь най 

дур, дакIнивун къумашиву дагьунни, 
амма жу тачIав къаучарду Хъунасса 
Аллагьнан къаччимур Я, Ибрагьим, жу 
къуману буру ина лагаврия».

Увччуссар Ибрагьим Бакьи 
хIатталлив. Му ивкIусса кьини баргъ 
бувгьуссар. Му кьини инсанталгу 
бивкIссар Ибрагьим ивкIунутIийри 
баргъ бувгьусса тIий. Му хавар баяйхту, 
Идавсил  увкуссар: «Баргъгу, барзгу 
Ялувманал ляхъан дурсса аьламатрур. 
ЦIа инсан ивчIайхту баргъгу, барзгу 
бугьаву къадикIайссар. Зугу, баргъ, 
барз бувгьуну ккаккайхту, анавар 
буккияра чакру буллан ва дуаьрду 
дуллан». 

Аллагьнал Илчи  гьармуниву 
тIайлашиву ххирасса ивкIссар, ва 
иширавугу Мунал цал ялагу исва – 
мяйжан бувссар Цува учаймуниву 
ва даймуниву тIайлашиву, 
дакIнийхтунушиву ва дакI хъун 
дакъашиву хьхьичIунсса ушиву. 

«Диндалул гьанурду ва 
МухIаммад Идавсил  оьрму 

суаллаву ва жавабирттаву» тIисса 
луттирава

Рамазан зуруй 
бунагьралун 

агьансса тIуллая 
махъаллил 

хьуманан 
Бюхттулсса 

Аллагьнал хIалал 
битайссар ацIния 

цава зуруй 
бувцири бунагьру 

ИДАВСТУРАЛ ОЬРМУРДАЯ

Цалчинний Идавсил  увкуна бивкIу гъан хъанай бур куну, 
ттунгу аьтIаву ларчIуна. КIилчинний бувсуна кулпатрава Мунал 
хъирив на бивчIантIишиву ва Алжаннул хъанниву на хъунмур 
бикIантIишиву – нагу ххари хьунав

МухIаммад 

Идавсил  

оьрмулиятусса суаллу

ККАЗИТРАЙ МУБАРАКССА ЧИЧРУРДАЛ ТАРЖУМАРТТУ ДУССАР, ШАРИАЬТРАЙН БУВНУ, ЧАПАЛССА КIАНАЙН ДАГЬАН КЪАБУЧIИССА!

Кьинирдал ца кьини цала хъуна-
маначIату ливхъусса лагъ тахсирлув 
увну ур. ТанмихIран лахъисса чIиртту 
лагмава бусса ареналийн уккан увну 
ур му жяматгу ккуркки лаган бувну. 
Яла итабавкьуну бур ккашил авлия 
бувсса Аслан-къаплан. 

Тахсикар парча-тика аншиврул 
ацIва гьантлий дуканмур къадуллуну 
ккашил бувсса Аслан-къаплан бивкIун 
бур цуппагу. 

Къанихну пукьаранайн ххявхсса 
Аслан-къаплан цакуну къак куну 
бавцIуну, къазахънал канийн ланцIа 
тIун бивкIун бур. Тамашалийн бавтIми 

пIаркь-пIаркь бивкIун ялугьлай бивкIун 
бур цала яруннайн вих бакъа. 

Лагънахь цIувххуну бур, циванни 
вахIшийсса жанавар вищал мукун 

хъин бивкIсса куну. Муналгу жаваб 
дуллуну дур: «Цал вацIлуву на му 
жанавардануйн тIайла авцIунав. 

Аслан-къапланналул ххяппа бюрув 

кьувтIуну лалул най дия, щаву оьлицIлай 
дия, Аслан-къаплан къювурдай бия. На 
мунил ххяппува бюрув бувккуссия, жу 
дустал хьуссияв». 

Агьалинайн хъунмасса асар биян 
бувну бур му хаварданул. Лагъгу, 
Аслан-къаплангу итабавкьуну бур 
тархъаншиврийн. Халкьгу махIатталну 
цIитI бивкIун бур ччиту кунма мютIийну 
лагънал хъирив нанисса Аслан-
къапландалуй. 

Идавсил  увкуну бур: «Аллагьу 
Тааьланал цIими ликкайссар дакIру 
кIукIлуминнай. Аьрщарайминнай 
цIими булувара, ссавруннайминналгу 
яла зуй цIими бантIиссар».

ХАЛКЬУННАЛ ХIАКИНШИВУ

КОНКУРСРУ

Рамазан зуруйгу 
зума дургьуну 

ряхва гьантлий 
шавваль (октябрь) 

зуруйгу зума 
дургьумана 

щаллусса шинай 
дургьусса 
кунассар

ОЬРЧIАХЬ БУККИЯРА

КьутIай бюрувХъинну хьхьичIава ца 
билаятрай оьккисса 

танмихI байсса бивкIун бур 
тахсир хьусса инсантуран. 
Жяматрал хьхьичIунгу уккан 
увну тахсир хьума, мунал 
ялун бакьайсса бивкIун 
бур ккашил хьусса аслан-
къаплант.

А

Идавсил  хIадисраву 
чивчуну бур «Зума 

ритаву дайдишияра чассаг 
бувкуну, чассаг бакъахьурча 
хIачIияра шин.

Мяйжаннугу щин марцI баймурди.
Зума дургьуми бусурмантурал 

зума ита дакъайссар чассаг бувкуну. 
Ххирасса МухIаммадлул  зума 
ритайсса диркIун дур ца-кIива чассаг 
бувкуну хъатIан чак баннин. Чассаг 
бакъахьурча хIачIайсса бивкIун бур 
щинал ххув.

Тти заманнул элмулул ккаккан буллай бур чассагул 
бугьлай бушиву агьамсса кIану инсаннал дукралуву. 
ЧIассаграву буссар качар аьгъушиву, чIявусса витаминну. 
ХIазран бакъар жула Идавсил  чассаг ххирасса 
бивкIсса. Чассаг чIявуну канакиминнал къашайсса бур 
лякьлуву рак. Муниву бусса бур накIлищал, дирщу 
накIлищал, ччатIущал шайсса дур нахIусса ва бузсса 
дукра, чурххангу, аькьлулунгу. 

Мубараксса Кьуръандалуву чассаг кIицI лавгун бур 
кьуйла. МухIаммадлул учайсса бивкIун бур: «Мурхьираву 
буссар ца мурхь, бусурманчувнаха лавхьхьусса. Ганил 
чIапив кьатI къашайссар. Га мурхь-чассаг шайсса 
пальмари. Ийса Идавсил  бава Марьям оьрчI буллалини 

чурххаву гуж хьуншиврул канай бивкIун 
бур чассаг. Идавс  тIий ивкIун ур. Яла 
ххуймур дукра чассагри. Мунияр ххуйсса 
дукра цамур диркIссания, Аллагьнал му 
дулунтIиссия Ийса Идавсил  ниттин. 

Мяйжаннугу, чассаг канакисса 
щарссанил оьрчIакъатта сагъсса, 
гужлансса бикIайсса бур. Му иширал 
хьинну куклу буллай бур оьрчI бавугу, 
бувну махь хъамитайпа марцI бувккун 
цIуллуну бикIавугу. Му бакъассагу, 
чассагул чIяру дайсса дур ниттил 
накI, гай бузсса, витаминну биялсса 
дикIайсса дур. Туну яла, оьрчIру бучсса, 
сагъсса, чIявуну къашай къашайсса 
бикIайсса бур. 

Вай гьарзад цачIун лавсуну, 
хIакинтурал маслихIат бувну, ккаккан 

буллай бур хъаннил дукралуву, чассаг булун оьрчIангу, 
ми хьхьувай ххуйну шанан бикIайссар, паракьатсса 
шайссар, ттаркI цIакь дайссар, ччяни хъуни шайссар. 

Чассаг къюкIлин хъинссар, накIлихун канарча хъагь 
бухлагайссар, ня лаглагаву чан шайссар, чани чан 
къашайссар. 

МухIаммад Идавсил  кулпат, Аьйша бивкIун бур 
чансса заэвсса. Яла га канан бивкIун бур чассаг 
нисвартущал (огурцы). Цуппа ххуй хьукун, цайминнахьгу 
букияра тIий бивкIун бур.

Дахьа Ислам цIакь хъанахъисса чIумал, бусурманнал 
аьралуннан булайсса бивкIун бур чассаг. Гайннул бювчIу 
биширду (мышцы) гуж байнутIий.

Х ь х ь и ч I а в а 
жу ла буттахъал 
а ь р х х и  л и й  н 
нанисса чIу мал, 
хаснува аран да-
лийн нанини, цай -
ва баргъ къала чIун 
ласайсса бивкI-
ссар цащалва був-
ту сса лаччи, цIусса 
нисиравух ва 
лагав ривух хIала 
бувну. 

ХIисав дурсса чIумал, лаччи хIала бувсса 
дукия зия къархьуну лахъисса хIаллай 
диллай дур. Лаччи бувкусса инсанначIан 
мукьра-ххюра метралул манзилданий 
микроб гъан къашайссар тIар. 

Лаччуву чIявусса даруртту бушиву 
аьвзал заманнайва халкьуннан кIулну 
бивкIссар. Хъунасса хIаким Абу-Аьш Ибн-
Синалгу чIярусса цIуцIавурттан ишла 
байсса бивкIссар лаччун чимус. 

Къутур, хъяшхъар, экзема дусса кIанайх 
гьарца кьини цIусса лаччи букларчан, 
бурчул цIуцIавурттив хъин дан бюхълай бур. 
Мукунма каруннай хьусса чунтIулливгу гьан 
бувайсса бур лаччи буклай. Яла-яла, лаччи 
хъинссар гриппрал азар къалахъансса 
профилактикалунгу. 

Август зурул ацIния мукьунний 
МахIачкъалаллал Хъун 

мизитраву хьунни школ-оьрчIал 
дянивсса конкурс, тIайлану чак баву 
ххал дигьлагьисса. 

Жула МухIаммад  Идавсил  хIадисрал 
тIиссакун, оьрчIан чак бан лахьхьин бан 
аьркинссар мунан 7 шин шайхту, ацIра 
шинаву ми чак къабулларча, нитти-буттахь 
дур ихтияр миннан танмихIгума буллансса. 
ХIасил, оьрчIниятува оьрчIан ислам лахьхьин 

дуллан аьркинссар. ОьрчIал тIайлану чак 
баву ххал дигьлагьисса конкурсрал сиптачи 
хьуну ур Теологиялул ва религиовелениялул 
институтрал преподаватель МухIаммад-хIабиб 
Будунов. 

ОьрчIругу гъентнил лажиндарай хIадур 
хъанай буссия конкурсрайн, аьмну гьуртту 
хьуна 22 инсан. Конкурсраву ххув хьунни 
Хунзахъиял райондалиятусса оьрчI. 

Мунангу, хьхьичIун ливчусса цаппара 
цайминнагу дакIний личIансса бахшишру ва 
грамотарду дуллунни.

Школ-оьрчIал дянивсса конкурс

Чассаг
Лаччи

А
сс

ал
ам

-ф
от

о

А
сс

ал
ам

-ф
от

о
А

сс
ал

ам
-ф

от
о



8 № 9 (81) сентябрь 2008 шин. / рамазан 1429 шин.

ККАЗИТРАЙ МУБАРАКССА ЧИЧРУРДАЛ ТАРЖУМАРТТУ ДУССАР, ШАРИАЬТРАЙН БУВНУ, ЧАПАЛССА КIАНАЙН ДАГЬАН КЪАБУЧIИССА!

Учредитель
Благотворительный фонд «Путь».
Газета печатается по согласованию и 
одобрению Духовного управления 
мусульман Дагестана

Редакционный совет

Председатель редакционного совета
муфтий РД

Ахмад-хаджи АБДУЛАЕВ
заместитель муфтия РД

  Махди-хаджи МУТАИЛОВ

Редактор 
Самрат ГОРЧХАНОВА

Канонический редактор 
Сиражуддин КУРБАНОВ

Корреспондент
Гумаюн КАЛЛАЕВА

Корректор
Патимат АХМАДХАНОВА

Менеджер
Мухаммад ХИРИЯСУЛАЕВ

Компьютерная группа
Асият ХАНОВА
Ахмад МАГОМЕДОВ
Гульнара АБДУЛАЕВА

Газета зарегистрирована Управлением 
Федеральной службы по надзору за 
соблюдением законодательства в сфере 
массовых коммуникаций и охране 
культурного наследия по ЮФО 
(г. Ростов-на-Дону) 

Свидетельство о регистрации 
ПИ № ФС 10-6401 от 15 декабря 2006 г.
 
Индекс 51390

При перепечатке ссылка обязательна.
Набрано и сверстано на компьютерной 
базе газеты «Ассалам».
Отпечатано в ООО «Дом печати» 
по адресу: пр-т Акушинского, 20 

Заказ № ________

Сдано в печать 20 сентября 2008 г.
Тираж 1800 экз. 
Адрес редакции 

367015, РД, г. Махачкала, 
пр-т М. Ярагского, 128.
Тел.: (8722) 61-00-64.

По вопросам подписки и доставки 
обращаться по телефонам:
по Республике Дагестан  – 8-988-699-28-24
по г. Махачкале – (8722) 914-222.
E-mail: info@assalam.ru; 
www.assalam.ru

СУАЛЛУ ВА ЖАВАБРУ

РузнамаРузнама
ОКТЯБРЬ

Зунттал районнай чак байссар 15 минутIрал чIалну.

Зул суаллахьхьун жавабру дуллай бур жул аьлимтал

– БучIиссарив устазначIан къаивнува ттунна 
вирд дуван, ттуятура вирд ласун?

– Ттул майрал азар дур, кIира ссят ляхну 
майравун даруврал кIунтIру бутIин 
багьай. Рамазан зуруй на цукунни зума 
дугьантIисса?
– Рамазан барз бучIаннин ина му азар хъин 

дансса хIарачат бува. Агар хъин дан къашай 
азар духьурча, дарув къабутIларча вил цIуллу-
сагъшиврун зарал хьун бюхъайсса иш бухьурча, 
цIухху-бусу бува имамнахь, мунал вихь банмунил 
маслихIат бантIиссар.

– ТIун бикIай душнищал хаварду буслан, 
мунил хъирив ацIлан ва яла-яла мунищал 
свиданиялийн занан къабучIиссар тIий. ЦIана 
тIуллу куклусса душру чIявусса бур, душ 
цукунсса, ци хасиятрал ци, багьу-бизулул 
буссарив хъирив къалавну цукунни  щар 
дуцинтIисса?
– Душ ци хасиятрал буссарив кIул бан бучIиссар 

вила мачча-гъансса хъанний бивхьуну му масъала. 
БучIиссар свиданиялийн гьангу, так душнищал 
архIал бикIан аьркинссар душнил махIрам (яни 
душнил ппу, уссу, ниттиуссу, буттауссу, ягу ттатта) 
ягу душнил мачча-ляхъиндалул душру-хъами.

– Цуксса хIарачат булларчагу, ттуща щял-
махъ къабувсуну ацIан хъанай бакъар. На ци 
бан аьркинссар?
– Кьянкьашиву дан аьркинссар вила хасиятрал 

ялув авцIуну, мазрайн къадагъа дурну. Аьлимтурал 
учай, хъярчирахун бивхьуну щялмахъру бусайма-
ная буниялттунгу щялмахъру буслантIишиврул нигь 
дуссар, куну. 

– БучIиссарив бусурманчунан спецназра-
ву къуллугъ буллан ягу зун, террористътал 
бухлаган буллалисса операциярдаву гьуртту 
хъанан?
– БучIиссар.

– Тахсир бакъасса инсантал буруччаву мура-
драй террорист ивкIуманай бунагь бусса-
рив?
– Бакъассар.

– БучIиссарив спиртрал состав хIаласса 
аьтри ишла дуллан?
– БучIиссар.

– БучIиссарив барачатран къатлуву усттаз-
нал сурат чIирай лахъан?
– БучIиссар ва, иншааллагь, мунияту барачат-

гу бикIайссар. Му суратрах буруглагитари, вил 
дакIниву Аллагь икIантIиссар. Жула мурад-мудангу 
Аллагь дакIнийну бикIавур.

– Ттун бавнни хIаж бувманан чIивимигу, хъу-
нимигу, циняв бунагьру багъишла байссар 
тIий. Укун хъунисса бунагьру, масалдаран, 
инсан оьрмулуцIа авугу багъишла байсса-
рив?
– Агана инсан хIаж буллай унува ягу хIаж 

къуртал шавривухва аьпалул хьурча, мунан циняв 
бунагьру хIалал битайссар.

Агар хIаж бувну махъгу бунагьру шюшинсса 
тIуллу дан багьлай бунува къадуварча, мукунми 
бунагьру хIалал битайссар так ми лиххан бансса 
тIуллу дурну мукьахри. 

Жу буттал жула чIаравсса ттучандалува 
дуки-хIачIия машан ласун къабитару, гиву 
аьракьи, хIан дахлай дунутIий. ХIан дакъасса 
архсса цамур ттучандалийн тIайла буккару, 
дуки-хIачIия цумур ттучандалия ласурчагу 
личIишиву дуссарив?
– Бюхъавай аьракьи дакъамур ттучандалува 

ларсун хъинссар жунна аьркинмур. ХIан даххайс-
са ттучандалуву дуки-хIачIия машан ласлай жува 
хIараммунин ххуллу буллалиссару. МуницIухва, 
хIан даххайми ттучаннал чIарах лагларча жува, 
ми ттучаннал заллухърунан бувчIинтIиссар 
цанма маша чан хъанахъишиву ва гихунмай хайр 
къабикIантIишиву. 

– ХIаж кьамул хъанахъиссарив аганаки мунил 
цумур-дунугу ца рукну щаллу къадарча?
– ХIажлил цумур-дунугу ца рукну, ттарцI лях гьан 

ритарча, хIаж зия хъанахъиссар зу хIажлил шартIру 
щаллуну барт дигьиннин. Агана Арафат зунттуйн 
лахъаву лях гьан ритарча, хIаж зия хъанахъиссар. 
ХIаж буллалини дан аьркинсса шартI (ваджиб) къа-
дурнура личIарча, хIаж зия къашайссар, амма аьчIа 
дулун кунма хIайван биххан багьантIиссар. Дурну 
хъинмур шартI (сунна) къадан хьурчарив, хIаж зия 
къахъанахъиссар, аькIлун хIайван биххансса бурж-
гу бакъассар. 

– ХIатталливсса мурхьирдал ахъулсса дукан 
бучIиссарив?
– Му вакъфулул хIатталу духьурча бучIиссар, 

агарда хIатталу щил-дунугу биялдарай духьурча, 
мунахь къацIувххуну къабучIиссар. 

БучIиссарив хъаннин Аллагьнал цIа чирчусса 
чIюлушиннарду лахлан?
– БучIиссар хъаннин Аллагьнал цIа дусса 

чIюлушинна лаххлан, амма хIажатханттувун буххан 
хьхьичI ми ликкан аьркинссар. 

– Кьуръан буккин хъинну къалавхьхьуманан 
бучIиссарив ивкIуманачIа Кьуръан ккалан, му 
махраджрай буккин къалавхьхьунугу?
– Аьйкьлай, гъалатIирттащал Кьуръан ккалан 

къабучIиссар, му тIайлану буккин лахьхьин аьр-
кинссар.

– БучIиссарив Кьуръан базаллуву ккалан? 
– БучIиссар. Амма Кьуръан ккаланнин дан 

багьайсса аьдат-эбадату дан аьркинссар: 
марцIшиву дурну, кIирагу (хъунмур ва чIиримур) 
омовение дурну.

Каъбалул чулухунайгу урувгунни Кьуръан бук-
кайсса. Лу цуппагу урчIамур канихри ласайсса 
(бугу-букьайсса урчIамур канихри). КьацIгу марцI 
бувну «Аьоьвзу…» ва «Бисмиллагь…» учайссар 
ккалай байбишин хьхьичI. Кьуръан ччиччикун, 
ххаралун ккалан къабучIиссар, ягу щин-бунугу 
баяншиврул къабуккайсар. Му буккайсса Аллагьу 
Тааьланал цIанийри. Идавсил  хIадисраву увкуну 
бур: «Цикссагу бур Кьуръан буккулт, Кьуръандалул 
нааьналухун бивхьусса». Ми Кьуръан ччи-ччикун, 
къатIайлану ккаламиннайнни увкусса.

– БучIиссар. Щайх-

на   яту вирд къаларснугу 
хIакьну дин дуллалиманан 
барачат би  кIан тIиссар. 
Му   нал дакI них тунусса 
дуаь  рдугу, Аллагьнаха 
эба     дат дуллалавугу ра -
тIух къагьантIиссар.
амма Аллагьнаха эба-
дат даврил ххуллийн 
увкма   нан къалайкьссар 
цана цува хъун иза ву, 
щинчIавнияргу цан ма 
гьарзат хъинну кIулма 
куна къуццу тIутIаву. 

Мукунминнан ва 
багьандаран, ххара-
лун дин дуллалиминнан 
хъамава битай Алла-
гьу-Тааьлан ччарча 
бакъа инсан алжаннавун 
къаагьантIишиву. 

Инсан нал дакIнихту 
нушиву, дакI марцIшиву 
агьамссар диндалул ххул-
лийгу. ХIадисраву увкуну 
бур: «Буниялану, дул-
лалимур дархIуну дус-
сар ниятрацIун, дурму-
нихлусса бахшиш хъар 
хьунтIиссар марцIсса 
ниятрая, так дин дул-

лалаву къагьассар, 
даймур дакIнихтунусса 
дикIан аьркинссар».

Мунияту, ми циняр 
пахру-ххарардал, дакI 
хъуншиврул азар-
дая мурахас хьуншив-
рулли дакIнихтунусса 
мукIрушинна, ихIсан 
(Аллагьу Тааьланаха Му 
вина чIалачIисса куна ягу 
мунан инава чIалачIисса 
куна) эбадат дуллалаву 
аьркинссагу. 

Аллагьу Тааьланаха 
эбадат хIакьну дулла-
лиманан аьркинссар 
учитель, аьркинний аьр-
кинмур лахьхьин бангу, 
багьайний багьайкун 
маслихIат бангу. 

Муку-мукунсса суал-
лан жавабру луглагиний-
гу, насихIатрал махъру 
аьркиннийгу учительту-
рал бияла биттур булла-
лими тIарикьатрал щайх-
талли. 

дни утрен. восх. обеден-
ный

после- 
обед.

вечер-
ний.

ноч-
ной

1 5.07 6.44 12.39 15.56 18.36 20.00

2 5.08 6.45 12.38 15.54 18.34 19.58

4 5.11 6.47 12.37 15.51 18.30 19.54

6 5.13 6.50 12.37 15.49 18.26 19.51

8 5.16 6.52 12.36 15.47 18.23 19.47

10 5.18 6.55 12.35 15.44 18.19 19.43

12 5.20 6.57 12.35 15.41 18.15 19.40

14 5.22 6.59 12.35 15.39 18.13 19.38

16 5.25 7.01 12.34 15.37 18.09 19.35

18 5.27 7.03 12.34 15.34 18.06 19.31

20 5.29 7.06 12.34 15.32 18.03 19.28

22 5.31 7.08 12.3 15.30 18.00 19.25

24 5.33 7.11 12.33 15.28 17.57 19.22

26 4.35 6.13 11.33 14.26 16.55 18.20

28 4.37 6.15 11.33 14.24 16.52 18.18

30 4.39 6.18 11.33 14.22 16.50 18.16

